
মাধৱ বোলন্ত পাঠা আনো যায়ো চলা॥

ৰামদাসে বোলন্ত কৰিবা পাঠা কিবা।

পৰলোকে সিটো কাটে যাক কাটে যিবা॥২০॥

শুনি তাঙ্ক খঙ কৰি মাধৱে মাতন্ত।

পাঠা নতু কিনস বুলিয়া পুছিলন্ত॥

তেহে বুলিলন্ত পাঠা কিনিবো কিসক।

কিবা কাৰ্য্য আছে সিটো বিনাশি ধৰ্ম্মক॥২১॥

কিকাৰণে পৰজীৱ হত কৰি বৃথা।

মাধৱে বোলন্ত কৈত পাইলা ইটো কথা॥

এতদিনে ইটো কথা নুশুনিলো আমি।

আবে কৈৰ পৰা আক তৰঙ্গাইলা তুমি॥২২॥

এৰিয়া ভাতৰ গ্ৰাস দুইৰো এহি বাদ।

দেখাই নানা শাস্ত্ৰ কৰা মাধৱে উচ্ছাদ॥

তেঁহে তান বাক্য উচ্ছাদিবে নপাৰন্ত॥

তথাপিতো আপোনাৰ কখ্যাক নেড়ন্ত॥২৩॥

ৰামদাসে বোলে কৰি মনত আনন্দ।

তুমি আমি অকাৰণে কৰো কেনে দন্ধ॥

ভাত খাই উঠা ঝাণ্টে তুমি আমি যাওঁ

যাত শুনি আছোঁ আহা তাহঙ্ক দেখাওঁ॥২৪॥

তাহান আগত মাতিবাক নপাৰিবা।

তোমাক নীৰৱ এক উত্তৰে কৰিবা॥

শুনিয়া মাধৱ বোলে তেন্তে উঠা যাওঁ।

কেমনে নীৰৱ মোক কৰে তাঙ্ক চাওঁ॥২৫॥

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

